
ԱՄՓՈՓԱԹԵՐԹ
««ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 670-Ն, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 665-Ն, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆԻՍԻ 26-Ի N 635-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ

	1. Ֆինանսների նախարարություն
	12.01.2026 թիվ 01/34-2/29824-2025 

	ՀՀ կառավարության «Հայաuտանի Հանրապետության կառավարության 2011 թվականի մայիսի 5-ի N 670-Ն, Հայաuտանի Հանրապետության կառավարության 2011 թվականի մայիսի 5-ի N 665-Ն, Հայաuտանի Հանրապետության կառավարության 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» որոշման նախագծի վերաբերյալ, մեր իրավասությունների շրջանակներում, առաջարկներ չունենք: 
	Ընդունվել է ի գիտություն։ 

	2. Կենտրոնական բանկ
	29.01.2026 թիվ 15.1-07/74-26 

	Համաձայն Հայաստանի Հանրապետության վարչապետի աշխատակազմի ղեկավարի 2025 թվականի դեկտեմբերի 23-ի թիվ 02/11.4/41662-2025 գրության՝ հայտնում ենք Ձեզ, որ «Հայաuտանի Հանրապետության կառավարության 2011 թվականի մայիսի 5-ի N 670-Ն, Հայաuտանի Հանրապետության կառավարության 2011 թվականի մայիսի 5-ի N 665-Ն, Հայաuտանի Հանրապետության կառավարության 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» որոշման նախագծի վերաբերյալ Հայաuտանի Հանրապետության կառավարության որոշման նախագծի վերաբերյալ Հայաuտանի Հանրապետության Կենտրոնական բանկը դիտողություններ և առաջարկություններ չունի։
	Ընդունվել է ի գիտություն։ 

	3. Արդարադատության նախարարություն
	29.01.2026 թիվ /27.4.3/2768-2026 

	Ի պատասխան Հայաստանի Հանրապետության վարչապետի աշխատակազմի ղեկավարի 2025 թվականի դեկտեմբերի 22-ի թիվ 02/11.4/41662-2025 գրության և Ձեր՝ 2026 թվականի հունվարի 14-ի թիվ ԱԹ/ԱԳ-1-3/998-2026 գրության՝ կից ներկայացվում է «Հայաuտանի Հանրապետության կառավարության 2011 թվականի մայիսի 5-ի N 670-Ն, Հայաuտանի Հանրապետության կառավարության 2011 թվականի մայիսի 5-ի N 665-Ն, Հայաuտանի Հանրապետության կառավարության 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
	

	1․ «Հայաստանի Հանրապետության կառավարության 2011 թվականի մայիսի 5-ի N 670-Ն, Հայաստանի Հանրապետության կառավարության 2011 թվականի մայիսի 5-ի N 665-Ն, Հայաստանի Հանրապետության կառավարության 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 3-րդ ենթակետի «ա» պարբերությամբ նախատեսվում է Հայաստանի Հանրապետության կառավարության 2011 թվականի մայիսի 5-ի N 670-Ն որոշման N 1 հավելվածի 2-րդ կետի 5-րդ ենթակետում «Հայաստանի Հանրապետության արտակարգ իրավիճակների նախարարին, Հայաստանի Հանրապետության կառավարությանն առընթեր Հայաստանի Հանրապետության ոստիկանության,» բառերը փոխարինել «Ներքին գործերի նախարարության,» բառերով։
Այսպես, Հայաստանի Հանրապետության կառավարության 2011 թվականի մայիսի 5-ի N 670-Ն որոշման (այսուհետ՝ Որոշում) N 1 հավելվածի 2-րդ կետի 5-րդ ենթակետի համաձայն՝ սույն կարգում կիրառվող հասկացություններն ունեն հետևյալ իմաստները՝ կենսաթոշակ նշանակող ստորաբաժանում` Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայության (այսուհետ` ծառայություն) տարածքային ստորաբաժանումներ, ինչպես նաև` Հայաստանի Հանրապետության պաշտպանության նախարարության, Հայաստանի Հանրապետության արդարադատության նախարարության, Հայաստանի Հանրապետության արտակարգ իրավիճակների նախարարության Հայաստանի փրկարար ծառայության, Հայաստանի Հանրապետության կառավարությանն առընթեր Հայաստանի Հանրապետության ոստիկանության, Հայաստանի Հանրապետության ազգային անվտանգության ծառայության, Հայաստանի Հանրապետության պետական պահպանության ծառայության (այսուհետ՝ համապատասխան մարմին)` կենսաթոշակ նշանակող ստորաբաժանումներ։
Նշված կարգավորումը հաշվի առնելով՝ անհրաժեշտ է Նախագծի 1-ին կետի 3-րդ ենթակետի «ա» պարբերությամբ նախատեսվող կարգավորումը վերանայել՝ հակառակ դեպքում կառաջանա պաշտոնական ինկորպորացման անհնարինություն։
	Առաջարկությունն ընդունվել է։

Նախագծի 1-ին կետի 3-րդ ենթակետի «ա» պարբերությունը խմբագրվել է։

	2.  Նախագծի 1-ին կետի 3-րդ ենթակետի «ժե» պարբերությունում անհրաժեշտ է հստակեցնել, թե որ բառից հետո կիրառվող «կարգով» բառից հետո է նախատեսվում կատարել համապատասխան լրացումը, քանի որ Որոշման N 1 հավելվածի 16.8-րդ կետում երկու «կարգով» բառ է կիրառվում՝ հակառակ դեպքում պաշտոնական ինկորպորացման ժամանակ կարող են առաջանալ խնդիրներ։
	Առաջարկությունն ընդունվել է։

Նախագծի 1-ին կետի 3-րդ ենթակետի «ժե» պարբերությունը խմբագրվել է։


	3․ Նախագծի 1-ին կետի 3-րդ ենթակետի «ժդ» պարբերության վերջում անհրաժեշտ է լրացնել «բառերը» բառը։
	Առաջարկությունն ընդունվել է։

Համապատասխան փոփոխությունը կատարվել է։

	4.  Նախագծի 1-ին կետի 3-րդ ենթակետի «ժզ» պարբերությամբ Որոշման N 1 հավելվածում լրացվող նոր 16․11-րդ կետի 1-ին ենթակետում «ընտրության» բառն առաջարկում ենք փոխարինել «փոխելու» բառով։
	Չի ընդունվել։
Կառավարության 2011 թվականի 670-Ն որոշման ամբողջ տեքստում «բանկի ընտրության դիմում» տերմինը (եզրույթը) արդեն իսկ կիրառվում է։ Ըստ այդմ, Նախագծի 16.11-րդ կետի 1-ին ենթակետում առաջարկվող փոփոխություն կատարելը նպատակահարմար չէ։

	5. Նախագծի 1-ին կետի 3-րդ ենթակետի «ժզ» պարբերությամբ Որոշման N 1 հավելվածում լրացվող նոր 16.12-րդ կետով նախատեսվում է, որ 2026 թվականի ապրիլ ամսվա կենսաթոշակի վճարման ցուցակը ձևավորելիս համապատասխան բնակավայրում հաշվառված՝ կենսաթոշակը կանխիկ եղանակով (այդ թվում՝ լիազորագրով) ստացող անձանց համար բանկի ընտրությունն իրականացնում է ծառայությունը՝ ծրագրային մոդուլի կիրառմամբ պատահականության սկզբունքով՝ հաշվի առնելով տվյալ բնակության վայրում այդ ամսվա կենսաթոշակի վճարման ցուցակում ներառման ենթակա՝ կենսաթոշակ ստացող անձանց թվի համամասնություններն՝ ըստ կենսաթոշակ վճարող բանկերի, իսկ 16.13-րդ կետով սահմանվում է, որ 16.12-րդ կետում սահմանված կարգով ձևավորված վճարման ցուցակը բանկ ուղարկելուց հետո 3 աշխատանքային օրվա ընթացքում ծառայությունն ընտրված բանկի մասին տեղեկացնում է կենսաթոշակ ստացող անձին՝ հետադարձ կապի բջջային հեռախոսահամարին կամ էլեկտրոնային փոստի հասցեին (առկայության դեպքում) հաղորդագրություն ուղարկելու միջոցով։
Վերոգրյալ կարգավորումներից պարզ չէ, թե վճարման ցուցակը բանկ ուղարկելուց և կենսաթոշակ ստացող անձին ընտրված բանկի մասին տեղեկացնելուց հետո ինչ ընթացակարգով է իրականացվելու կենսաթոշակառուի կողմից կենսաթոշակ ստանալու հարցը։
	Ընդունվել է ի գիտություն։

Տեղեկացնում եմ, որ Կառավարության 2020 թվականի մարտի 12-ի թիվ 284-Ն որոշմամբ հաստատված հավելվածի 6-րդ կետի համաձայն՝ շահառուի բանկային հաշվին մուտքագրված պարբերական դրամական վճարի գումարները տնօրինելուն առնչվող հարաբերությունները, այդ թվում` վճարային քարտի սպասարկմանն առնչվող, կարգավորվում են շահառուի և բանկի միջև կնքված բանկային հաշվի պայմանագրով: Ըստ այդմ, կենսաթոշակառուի կողմից կենսաթոշակ ստանալու հարցն արդեն իսկ կարգավորված է վերը նշված որոշմամբ սահմանված կարգով։ Այսինքն, իրավական նորմերի անհիմն կրկնություններից խուսափելու նպատակով  կենսաթոշակ ստանալու ընթացակարգեր այս որոշմամբ սահմանելու անհրաժեշտություն չկա։
Միաժամանակ, այս դրույթը խմբագրվել է՝ հաշվի առնելով նաև ՀՀ բանկերի միության հետ աշխատանքային քննարկումների ընթացքում ձևավորված՝ կենսաթոշակները բացառապես անկանխիկ եղանակով վճարելու խնդրի լուծումները։
 

	6. Նախագծի 2-րդ կետի 1-ին ենթակետի «գ» պարբերությամբ նախատեսվում է Հայաստանի Հանրապետության կառավարության 2011 թվականի մայիսի 5-ի N 665-Ն որոշման N 1 հավելվածի 65.1-ին և 66.1-ին կետերից հանել «, իսկ 14 տարին լրացած անչափահասին՝ կանխիկ եղանակով,» բառերը։
Սույն դեպքում, հարկ է նկատի ունենալ, որ Հայաստանի Հանրապետության կառավարության 2011 թվականի մայիսի 5-ի N 665-Ն որոշման N 1 հավելվածի 66.1-ին կետում «եղանակով» բառից հետո «,» կետադրական նշան չի կիրառվում։
	Առաջարկությունն ընդունվել է։ 

Նախագծի 2-րդ կետի 1-ին ենթակետի «գ» պարբերությունը խմբագրվել է․ Կառավարության 2011 թվականի մայիսի 5-ի N 665-Ն որոշման N 1 հավելվածի 65.1-ին և 66.1-ին կետերում նախատեսվող փոփոխությունները ներկայացվել է առանձին դրույթներով (Նախագծի 2-րդ կետի 1-ին ենթակետի «գ» և «դ» պարբերություններ)։ 

	7. Նախագծի 2-րդ կետի 2-րդ ենթակետով նախատեսվում է Հայաստանի Հանրապետության կառավարության 2011 թվականի մայիսի 5-ի N 665-Ն որոշման N 9 հավելվածի 14-րդ կետը ճանաչել ուժը կորցրած, որով սահմանվում է, որ՝ տուն-ինտերնատում ապրող կենսաթոշակառուների կենսաթոշակը վճարվում է կենսաթոշակառուի դիմումի հիման վրա՝ կանխիկ կամ անկանխիկ եղանակով՝ հաշվի առնելով օրենքի 35-րդ հոդվածի 1-ին մասի դրույթները։ Կենսաթոշակը կանխիկ եղանակով առանձին ցուցակով վճարվում է տուն-ինտերնատում։
Սույն դեպքում առաջարկում ենք նշված կետը ուժը կորցրած ճանաչելու փոխարեն այն շարադրել նոր խմբագրությամբ, նախատեսելով, որ տուն-ինտերնատում ապրող կենսաթոշակառուների կենսաթոշակը վճարվում է Հայաստանի Հանրապետության կառավարության 2011 թվականի մայիսի 5-ի թիվ 670-Ն որոշմամբ սահմանված կարգով։
	Ընդունվել է։

Հայաստանի Հանրապետության կառավարության 2011 թվականի մայիսի 5-ի N 665-Ն որոշման N 9 հավելվածի 14-րդ կետը խմբագրվել է։


	Միաժամանակ, Նախագծի 2-րդ կետում ««Պետական» բառից և չակերտից առաջ անհրաժեշտ է լրացնել չակերտ։
	Առաջարկությունն ընդունվել է։
Տեխնիկական վրիպակը ուղղվել է։

	8. Նախագծի 2-րդ կետի 4-րդ ենթակետի «բ» պարբերությունում «կանխիկ» բառից առաջ առաջարկում ենք լրացնել «,», իսկ «մասը)» բառից և փակագծից հետո՝ «՝» կետադրական նշանները։
	Առաջարկությունն ընդունվել է։
Տեխնիկական վրիպակը ուղղվել է։ 

	Բացի այդ, Նախագծի 2-րդ կետի 4-րդ ենթակետի պարբերությունների համարակալումն անհրաժեշտ է վերանայել՝ նկատի ունենալով, որ նշված ենթակետում երկու «բ» պարբերություն է նախատեսված։
	Առաջարկությունն ընդունվել է։
Տեխնիկական վրիպակը ուղղվել է։  


	Միաժամանակ, Նախագծի 2-րդ կետի 4-րդ ենթակետի «բ» պարբերությամբ նախատեսվող փոփոխության արդյունքում անհրաժեշտություն կառաջանա Հայաստանի Հանրապետության կառավարության 2011 թվականի մայիսի 5-ի N 665-Ն որոշման N 18-րդ հավելվածի 69-րդ կետի 1-ին ենթակետում «․» կետադրական նշանը փոխարինել «։» կետադրական նշանով։
	Առաջարկությունն ընդունվել է։
Այդ մասով Նախագիծը խմբագրվել է, բացի դրանից Նախագծի 2-րդ կետի 4-րդ ենթակետի «դ» պարբերությունն  ավելացվել է։ 

	9. Միաժամանակ առաջարկում ենք Նախագծով դիտարկել նաև Հայաստանի Հանրապետության կառավարության 2011 թվականի մայիսի 5-ի N 665-Ն որոշման N 19-րդ հավելվածի 9-րդ կետի 3-րդ ենթակետում համապատասխան փոփոխություն նախատեսելու հարցը։
	Չի ընդունվել։

Հարկ է նկատի ունենալ, որ Կառավարության 2011 թվականի մայիսի 5-ի N 665-Ն որոշման N 19-րդ հավելվածի որոշ դրույթներ, այդ թվում՝ 9-րդ կետը, բովանդակային առումով ունեն ժամանակավոր կիրառություն։ Դրանք այն դեպքերն են,  երբ բռնի տեղահանված անձի կողմից մինչև որոշակի ժամկետ (30.09.2024) կենսաթոշակ նշանակելու համար դիմում ներկայացվելու դեպքում կենսաթոշակը կարող էր նշանակվել 01.10.2023-ից։
Ըստ այդմ, Կառավարության 2011 թվականի մայիսի 5-ի N 665-Ն որոշման N 19-րդ հավելվածի 9-րդ կետի 3-րդ ենթակետում փոփոխություններ (լրացումներ) կատարելու անհրաժեշտություն չկա։

	4. Արդարադատության նախարարություն
	18.02.2026 թիվ /27.4.3/7498-2026

	«Հայաuտանի Հանրապետության կառավարության 2011 թվականի մայիսի 5-ի N 670-Ն, Հայաuտանի Հանրապետության կառավարության 2011 թվականի մայիսի 5-ի N 665-Ն, Հայաuտանի Հանրապետության կառավարության 2014 թվականի հունիսի 26-ի N 635-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ առարկություններ չունենք։
	Ընդունվել է ի գիտություն

